Қазақ тілі пәні бойынша 7-сынып оқушысының өзіндік жұмысының жоспары
IV тоқсан
Сабақтың нөмірі: 21
Сабақтың тақырыбы:  §86. Ғылыми фантастика жазған қаламгерлер
Мақсаты:  Бұл сабақта оқушылар деректер мен дәлелдерді негізге ала отырып, шығармашылық жұмыс жазады. Сөйлем ішінде қойылатын тыныс белгілерін дұрыс қолданады.
Қысқаша тезисті конспект.
	Ғылыми фантастикамен шұғылданғандардың көбі ғылымның бір саласын нақты игерген адамдар болып шығады. Ақжан әл Машаниды алайық. Геология ғылымының ірі маманы, профессор. Шәмшидин Әбдіраман – техника ғылымының кандидаты, педагогика ғылымының докторы. Жүніс Сахиев – КСРО Ғылым академиясы астрономия-геодезия қоғамының толық мүшесі. Басқалары да солай кете береді. Бұдан ғылыми фантастика үшін жалғыз жазушылық талант жеткіліксіз екеніне көзіңіз жетеді. Ғылыми фантастикаға қалам тартушылардың көрінбей жатқаны да осыдан болар. Ғылыми фантастика, расында да, өте күрделі жанр. Құрғақ қиялмен алысқа бара алмайсың. Ғылыми идеяң дәл қазір болмаса, болашақта жүзеге асатындай шындыққа сай болмаса, оқырманды иландыруың қиын... 
(Төреғали Тәшенов).



Ресурс: 
1)7-сыныпқа арналған «Қазақ тілі» оқулығы, «Арман-ПВ» баспасы, 174-175-беттер, 2017 ж., https://kk.wikipedia.org/wiki/;
2) https://surak.szh.kz/293632/

Оқушыларға арналған тапсырмалар:
1-тапсырма. Мәтінді оқып, деректер мен дәлелдерді көрсетуде сөйлем ішіне қойылатын тыныс белгілерді орынды қолданыңдар.

2-тапсырма. Ғылыми фантастикада ұлттық тақырып бар ма? Қазақтың киіз үйі мен тұрмыстық заттарын, ұлттық тағамдары мен сусындарын, киім үлгілерін және т.б. қосып, шағын фантастикалық әңгіме жазыңдар немесе ойларыңды сурет салу арқылы білдіріңдер.

Кері байланыс: Балалар, бүгінгі сабақтағы жұмыстарың туралы ойларыңды, орындаған тапсырмаларыңды электронды пошта немесе «WhatsApp» мобильді қосымшасы арқылы жіберіңдер. 
Әзірлеуші: Бертлеуова К.А., М.Әуезов атындағы №128 жалпы білім беретін мектептің қазақ тілі мен әдебиеті пәнінің мұғалімі. 


